
Annotatsiya:  Ushbu maqolada talabalar mustaqil ishi tahlili berilgan. Mustaqil 

ishda elektron texnologiyalardan foydalanish natijalari keltirilgan. 

Kalit so‘zlar: ta’lim, talabalarning mustaqil ishi, elektron texnologiyalar. 

 

THE INVESTIGATION OF CHARACTERISTICS STUDENTS’ 

INDEPENDENT WORK 

 

Abstract: In this article, the independent work of students is analysed. The results 

of utilization of electronic technologies in independent work are given. 

Universitetda tahsil oluvchi talabalarning mustaqil ishi ta’lim jarayonlarini tashkil 

etish shaklida koʻrib chiqiladi va ularning muhim qismini ifodalaydi. U talabalarning 

ijodiy salohiyatini rivojlantirishga, ularda ma’lum fanlar sohasidagi bilim, koʻnikma 

va malakalarni, shuningdek, shaxsiy bilimlarni rivojlantirishga qaratilgan [1, 2]. Ushbu 

ishda talabalar mustaqil ishlardan foydalanishining oʻziga xos xususiyatlari 

oʻrganiladi. 

Talabalarning mustaqil ishlarining tarkibiy qismlarini tahlil qilish. Mustaqil 

ish turli nuqtai nazar orqali tahlil qilinishi mumkin: faoliyatning alohida turlari, 

oʻqitishdagi yondashuvlar, faoliyatni tashkil etish shakllari va boshqalar. Mustaqil ish 

rejalashtiriladi, bu amaliyotda qoʻllaniladigan nazariy bilim va ko‘nikmalarni 

tizimlashtirish, birlashtirish, chuqurlashtirish bilan bogʻliq. Bu jarayonda kasbiy 

kompetentsiyalar, fikrlashdagi mustaqillik shakllanadi. [3]. 

Mustaqil ishlash tufayli aqliy mehnat madaniyati oshadi. Ijodiy faoliyat turlari 

rivojlanadi, dunyoqarash kengayadi, ma’lum motivlar mavjudligi sababli ta’lim 

olishga ragʻbatlantirilish sodir boʻladi [4]. 

Mustaqil ish turlari orasida quyidagilarni ajratish mumkin: 

1. Rejalashtirilgan auditoriya mashgʻulotlari davomidagi mustaqil ish 

(ma’ruzalar oʻtkazishda, amaliy va laboratoriya ishlarini bajarishda); 

2. Konsultatsiyalar davomidagi mustaqil ish; 

3. Uy vazifalar, shuningdek, rejadan tashqari ishlarni hal qilish. 

Mustaqil ishni tashkil qilish shakllari va usullari: 

1. Ijodiy vazifalarni tayyorlash. 

2. Oʻquv jarayonida oʻrgatuvchi oʻyinlardan foydalanish. 

3. Vizual audio, video materiallar va qo‘llanmalardan foydalanish. 

4. Muayyan vaziyatlarni tahlil qilish. 

5. Talabalarni olimpiada va musobaqalarga jalb qilish. 

6. Kutubxonalar va Internet tarmoqlarida ma’lumot toʻplash. 

Talabalarning AKT kompetentsiyasining asosiy tarkibiy qismlari quyidagilardan 

iborat: 

1) ishlarni turli xil axborot tashuvchi elektron vositalar bilan oʻtkazish; 

2) ofis dasturlari asosida ish olib borish; 

3) tarmoq axborot resurslaridan foydalanish; 

4) turli multimediya vositalaridan ma’lumot olish; 

5) masofaviy yondashuvlar yordamida oʻqitish. 

Kompetentsiyalar asosiy, texnologik va kasbiy turlarga boʻlinadi. Birinchisida 

AKT asoslaridan foydalanadi. Ikkinchisi dasturiy ta’minot va tarmoq resurslarini tahlil 

qiladi. Uchinchisida ish va dasturlar uchun yangi vositalarni yaratiladi. 

Mustaqil ishda elektron texnologiyalardan foydalanish natijalari. Elektron 

texnologiyalar talabalarning mustaqil ishlarining sifatini sezilarli darajada oshirishi 

mumkin. Masalan, laboratoriya mashgʻulotlarida turli xil tajribalarni oʻtkazishda 

asboblar qoʻllaniladi, ularning asosida tegishli ma’lumotlarni qayta ishlash va 

namoyish qilish mumkin. Toshkent axborot texnologiyalari universiteti Fargʻona filiali 

tajribalar uchun zarur bo‘lgan laboratoriyalardan foydalanadi; tajribalar maydon 

sharoitlarida amalga oshirilishi mumkin. 

Uskunalar turli laboratoriyalarda oʻrnatilgan: fizika, elektrotexnika, 

robototexnika va boshqalar. Talabalar oʻlchovlarni avtomatlashtirish, natijalarni 

tekshirish va tuzatish imkoniyatiga ega. 

Xulosa. 

Shunday qilib, axborot texnologiyalari oʻquv jarayonlarini takomillashtirishda 

yangi imkoniyatlarga yoʻl ochmoqda, talabalarning kognitiv faolligini oshirmoqda va 

yuqori ijodiy darajadagi talabalarning mustaqil va jamoaviy ishlarini tashkil etish 

imkoniyatlarini bermoqda. 

